
Sindku : Avv. Dean Hili   Viċi Sindku : Omar Elaref Arab 
Kunsilliera : Dr. Désirée Vella Brincat M.D, Charles Cesare u Raymond Lanzon 

Segretarju Eżekuttiv : Kevin Borg 

MINUTI 

Laqgħa tal-Kunsill Lokali Pembroke 

TMINN LEĠISLATURA 

Laqgħa Numru 08/2020 

Il-Ħamis 25 ta’ Ġunju, 2020 

Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fis-2:00 ta’ wara nofsinhar. 

PREŻENTI: 

Dean Hili – Sindku 
Omar Elaref Arab – Viċi Sindku (Ħalla l-laqgħa fit-3:30pm) 
Désirée Vella Brincat – Kunsillier 
Charles Cesare – Kunsillier 
Raymond Lanzon – Kunsillier 

ASSENTI b’APOLOĠIJI (Skont Ordni Permanenti 14A (3): 

Ħadd 

ASSENTI 

Ħadd 

UFFIĊJAL PREŻENTI: 

Kevin Borg – Segretarju Eżekuttiv 
Ryan Muscat – Accountant tal-Kunsill 

Minuti 

Is-Sindku Dean Hili ppresjeda l-laqgħa. 

08.1 Qari tal-ittri ta’ apoloġiji. 

08.1.1. Is-Sindku Dean Hili nforma lill-Kunsill li ma kien hemm ebda apoloġija. 

08.2 Kunsiderazzjoni u Approvazzjoni tal-Minuti 06/K8/2020. 

08.2.1 Is-Sindku Dean Hili ippropona l-approvazzjoni tal-Minuti referenza 
06/K8/2020 kif ippreżentati. 

08.2.2 Il-Kunsillier Charles Cesare issekonda. 

08.2.3 Il-Kunsill qabel unanimament. 

08.3 Kunsiderazzjoni u Approvazzjoni tal-Minuti 07/K8/2020. 

08.3.1 Is-Sindku Dean Hili ippropona l-approvazzjoni tal-Minuti referenza 
07/K8/2020 kif ippreżentati. 

08.3.2 Il-Kunsillier Charles Cesare issekonda. 

08.3.3 Il-Kunsill qabel unanimament. 

08.3.4 Is-Sindku Dean Hili ippropona sospensjoni tal-aġenda biex item 7 u 8 jiġu 
diskussa qabel item 4. 

08.3.5 Il-Kunsillier Raymond Lanzon issekonda. 

08.3.6 Il-Kunsill qabel unanimament. 

08.7 Rapport Annwali Amministrattiv għas-sena 2019. 

08.7.1 Is-Sindku Dean Hili għamel referenza għar-rapport diġa approvat fil-laqgħat 
preċedenti, fejn issa miegħu qed jiġi anness ir-rapport tal-awdituri. Il-kelliem 
ippropona l-approvazzjoni tar-rapport komplut kif iċċirkolat. (Dok. 1) 

08.7.2 Il-Kunsillier Raymond Lanzon issekonda. 

08.7.3 Il-Kunsill qabel unanimament. 

08.8 Risposta għall-ittra ta’ Direzzjoni tal-Awdituri għas-sena 
2019. 

08.8.1 Is-Sindku Dean Hili għamel referenza għall-ittra ta’ direzzjoni tal-Awdituri fejn 
ippropona r-risposta tal-Kunsill kif diġa ġiet iċċirkolata, liema risposta saret 
b’konsultazzjoni mal-accountant tal-Kunsill is-sur Ryan Muscat. (Dok. 2) Il-
kelliem talab lis-sur Muscat biex jagħti l-ispjega tiegħu. 

08.8.2 Il-Kunsillier Raymond Lanzon issekonda. 

08.8.3 Il-Kunsill qabel unanimament. 

08.8.4 Is-sur Muscat talab li jiġi skużat u ħalla l-kamra. 

08.4 Komunikazzjoni mis-Sindku. 

46/2257/20/I Email mingħand il-Perit tal-Maniera Group jitlob l-approvazzjoni tal-
Kunsill biex tiġi rilaxxata l-garanzija bankarja minn mal-PA, relatata 
ma’ PA 2923/17 - Cadeau Triq Dun Amabile Sisner Pembroke. 

08.4.1 Is-Sindku Dean Hili għamel referenza għall-korrispondenza 46/2257/20/I fejn 
ippropona li l-Kunsill ma jsibx oġġezzjoni għal din it-talba. 

08.4.2 Il-Kunsillier Charles Cesare issekonda. 

08.4.3 Il-Kunsill qabel unanimament. 

46/2304/20/I Resident jitlob l’issir manutenzjoni fit-taraġ li hemm bejn Triq Pietru 
D'Armenia u Pietro Rossell, minħabba li meta tagħmel ix-xita, iżomm 
ħafna ilma u qed issir ħsara lill-propjetà tiegħu. 

08.4.4 Is-Sindku Dean Hili għamel referenza għall-korrispondenza 46/2304/20/I fejn 
ippropona li x-xogħol għandu jsir mill-kuntrattur tal-Kunsill kif ukoll li l-Kunsill 
jinforma b’dan lill-Awtorità tad-Djar. 

08.4.5 Il-Kunsillier Charles Cesare issekonda. 

08.4.6 Il-Kunsill qabel unanimament. 

46/2326/20/I 

46/2330/20/O 

Direttiva 3/2020 mid-Diviżjoni għall-Gvern Lokali dwar laqgħat 
online, kif ukoll talbu l-kummenti tal-Kunsill. 

08.4.7 Is-Sindku Dean Hili għamel referenza għall-korrispondenza 46/2326/20/I fejn 
ippropona li d-DGL għandhom jiġu nfurmata li huwa mportanti li jingħata t-
taħriġ neċessarju kif ukoll li fejn ikun hemm eċċezzjonijiet, għandu jkun 
permissibbli li membri tal-Kunsill isegwu l-laqgħa uffiċjali tal-Kunsill b’mod 
remot. 

08.4.8 Il-Kunsillier Raymond Lanzon issekonda. 

08.4.9 Il-Kunsill qabel unanimament. 

46/2366/20/I Suġġeriment biex fis-sit ta’ faċċata s-sala Martin Luther King, fejn 
isiru l-BBQ’s, jitpoġġew bins li fihom jista’ jiġi depożitat l-faħam li jkun 
intuża. 

08.4.10 Is-Sindku Dean Hili għamel referenza għall-korrispondenza 46/2366/20/I fejn 
ippropona li l-Kunsill jitlob l-għajnuna tal-Cleansing Department sabiex 
jipprovdulna numru minnhom, u possibbilment lil-MTA biex jitpoġġew xi bins 
tas-separazzjoni u forsi jiġi upgraded is-sit. 

08.4.11 Il-Kunsillier Charles Cesare issekonda. 

08.4.12 Il-Kunsill qabel unanimament. 

46/2425/20/I Laqgħa tar-Regjun Tramuntana dwar l-użu mill-Kunsilli Lokali dwar 
fondi tal-PA. 

08.4.13 Is-Sindku Dean Hili għamel referenza għall-korrispondenza 46/2425/20/I fejn 
wara diskussjoni li saret ippropona li l-Kunsill ikellem lill-Perit tal-Kunsill 
sabiex jibda x-xogħol fuq il-preparamenti tal-pjanti għall-upgarding tal-ġnien 
li hemm fi Triq San Patrizju. 

08.4.14 Il-Kunsillier Charles Cesare issekonda. 

08.4.15 Il-Kunsill qabel unanimament. 

46/2458/20/I Stima mingħand Omnistat (li kienu l-fornituri oriġinali) biex tiġi 
modifikata l-għamara tal-uffiċċju. 

46/2661/20/I Stima mingħand IKEA għall-provvista ta’ għamara għall-uffiċċju. 

46/2662/20/I Stima mingħand Megastore.com.mt għall-provvista ta’ għamara 
għall-uffiċċju. 

46/2795/20/I Stima mingħand F. Schembri Holdings Limited għall-provvista ta’ 
manutenzjoni tal-għamara għall-uffiċċju. 

08.4.16 Is-Sindku Dean Hili għamel referenza għall-korrispondenza 46/2458/20/I,  
46/2661/20/I, 46/2662/20/I u 46/2795/20/I fejn ippropona li jsiru l-modifiċi li 
hemm bżonn wara li jinkisbu kwotazzjonijiet oħra u tintgħażel l-irħas offerta. 

08.4.17 Il-Kunsillier Désirée Vella Brincat issekondat. 

08.4.18 Il-Kunsill qabel unanimament. 

46/2490/20/I Stima mingħand web portall fejn qed jiġi issuġġeriet li tiġi hosted il-
web page tal-Kunsill www.pembroke.gov.mt. 

08.4.19 Is-Sindku Dean Hili għamel referenza għall-korrispondenza 46/2490/20/I fejn 
talab il-kummenti tal-Viċi Sindku Omar Elaref Arab. 

08.4.20 Il-Viċi Sindku Omar Elaref Arab informa lill-Kunsill li s-servers tal-kumpanija 
li qed issir referenza għaliha huma hosted fl-Ingilterra u l-prezz fl-ewwel sena 
għall-pakkett li joffri s-sigurtà mitluba huwa Ultimate u jiswa €7.99 fix-xahar 
u trid titħallas b’sena bil-quddiem. Il-kelliem irrimarka li jaf ikun hemm fees 
oħra. (Dok. 3) 

08.4.21 Fid-dawl ta’ dan is-Sindku Dean Hili ippropona li l-Kunsill jagħmel hosting tal-
web page tal-Kunsill mal-kumpanija go daddy. 

08.4.22 Il-Viċi Sindku Omar Elaref Arab issekonda. 

08.4.23 Il-Kunsill qabel unanimament. 

46/2494/20/I Stima għal sheds tal-qtates. 

08.4.24 Is-Sindku Dean Hili għamel referenza għall-korrispondenza 46/2494/20/I fejn 
informa lill-Kunsill li sar komunikat mas-supplier indikat ħalli jiġi kjarifikat jekk 
jissupplixxux il-materjal tagħhom lejn Malta, inkluż li tiġi mmuntata lokalment, 
peress li hija kumpanija Taljana. 

46/2514/20/I Talba mingħand residenta biex mingħajr ebda pretenzjoni, tibda 
tindokra biċċa art li hemm faċċata tad-dar tagħha, bejn Triq 
Adeodata Pisani u Juno Flats. 

08.4.25 Is-Sindku Dean Hili għamel referenza għall-korrispondenza 46/2514/20/I fejn 
ippropona li l-Kunsill lest li jilqa’ t-talba basta mingħajr ebda titlu u 
pretensjonijiet. 

08.4.26 Il-Kunsillier Charles Cesare issekonda. 

08.4.27 Il-Kunsill qabel unanimament. 

46/2579/20/I Kwotazzjoni mingħand il-kuntrattur J&K Contractors biex jinqalgħu 
siġar tal-akaċja li hemm tul Triq Martin Luther King (bejn il-BMX 
Indoor Skate Park u ċ-Ċentru tax-Xjenza). 

08.4.28 Is-Sindku Dean Hili għamel referenza għall-korrispondenza 46/2579/20/I fejn 
ippropona li l-Kunsill jaċċetta l-istima sottomessa. 

08.4.29 Il-Kunsillier Charles Cesare issekonda. 

08.4.30 Il-Kunsill qabel unanimament. 

08.4.31 Fit-3:30pm, il-Viċi Sindku Omar Elaref Arab talab li jiġi skużat u ħalla l-
kamra. 

46/2580/20/I Email mingħand il-Pembroke/St Andrews Scout Group jitolbu 
laqgħa mal-Kunsill dwar xi proġetti li għandhom. 

08.4.32 Is-Sindku Dean Hili għamel referenza għall-korrispondenza 46/2580/20/I fejn 
ippropona li l-Kunsill jagħmel din il-laqgħa. 

08.4.33 Il-Kunsillier Désirée Vella Brincat issekondat. 

08.4.34 Il-Kunsill qabel unanimament. 

46/2660/20/I Stima mingħand ħadid għal xogħol ta’ bdil ta’ 3 ħorżiet tal-ħadid u 
manutenzjoni ta’ bank u railing tal-ħadid. 

08.4.35 Is-Sindku Dean Hili għamel referenza għall-korrispondenza 46/2580/20/I fejn 
informa lill-Kunsill li kien sar komunikat mas-sur Mario Picard sabiex jiġu 
rranġata 3 gradi tal-ħadid li hemm fuq il-ġwiebi, bank li ġie vandalizzat fil-
picnic area u parti minn railing fuq il-latrina ta’ Ġnien Madre Teresa ta’ 
Kalkutta, liema xogħol hu stmat li jiġi jiswa €490.00 eskluż il-Vat. Il-kelliem 
ippropona li din l-istima għandha tiġi milqugħa u jiġi ordnat ix-xogħol bħala 
direct order. 

08.4.36 Il-Kunsillier Désirée Vella Brincat issekondat. 

08.4.37 Il-Kunsill qabel unanimament. 

08.4.38 Is-Segretarju Eżekuttiv Kevin Borg informa lill-Kunsill li fil-jiem li ġejja ser jiġu 
ordnata l-uniformijiet tal-iskrivana, l-istess bħal dawk li kienu jintużaw is-sena 
li għaddiet, mingħand l-istess kumpanija. 

08.4.39 Is-Sindku Dean Hili ippropona li jinxtraw. 

08.4.40 Il-Kunsillier Raymond Lanzon issekonda. 

08.4.41 Il-Kunsill qabel unanimament. 

 

08.5 Tweġibiet għall-Mistoqsijiet tal-Kunsillieri. 

08.5.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

08.6 Rapporti, ilmenti u ordnijiet ta’ xogħlijiet. 

08.6.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 19/2020 - Kwotazzjonijiet għall-provvista ta’ MacPro 
16” (Dok. 4) 

 Internal Memo 20/2020 - Kwotazzjonijiet konnessa ma’ 
SPI.SCI.9.2019 (proġett qtates) (Dok. 5) 

 Internal Memo 21/2020 - Lista ta’ feeders tal-qtates. (Dok. 6) 

 Internal Memo 22/2020 - Kwotazzjonijiet għal sanitizer dispenser. 
(Dok. 7) 

 Internal Memo 23/2020 - Lista ta' works orders maħruġa bejn laqgħa 
referenza 06/K8/20 u 08/K8/20 (Dok. 8) 

 Internal Memo 24/2020 - Lista ta' laqgħat li saru bejn laqgħa 
referenza 06/K8/20 u 08/K8/20 (Dok. 9) 

08.6.2 Is-Sindku Dean Hili għamel referenza għal Internal Memo 22/2020 fejn 
ippropona li tintgħażel l-irħas offerta. 

08.6.3 Il-Kunsillier Charles Cesare issekonda. 

08.6.4 Il-Kunsill qabel unanimament. 

08.6.5 Is-Sindku Dean Hili għamel referenza għall-Internal Memo 23/2020 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

08.6.6 Il-Kunsillier Désirée Vella Brincat issekondat. 

08.6.7 Il-Kunsill qabel unanimament. 

 

08.9 Kwotazzjoni għall-provvista ta’ laptop. 

08.9.1 Is-Sindku Dean Hili għamel referenza għad-deċiżjoni meħuda fil-laqgħa 
preċedenti kif ukoll għall-kwotazzjonijiet miġbura skond Internal Memo 
19/2020 - Kwotazzjonijiet għall-provvista ta’ MacPro 16”, fejn ippropona 
li wara l-qbil li kien hemm bejn il-membri tal-Kunsill, il-Kunsill qed jagħżel l-
irħas offerta. 

08.9.2 Il-Kunsillier Charles Cesare issekonda. 

08.9.3 Il-Kunsill qabel unanimament. 

08.10 Lampa ġdida fi Triq Falaise. 

08.10.1 Is-Sindku Dean Hili ippropona biex mat-tielet arblu li hemm fi Triq Falaise inti 
u dieħel minn Triq Sant’Andrija, issir lampa tad-dawl peress li hemm ħafna 
dlam. 

08.10.2 Il-Kunsillier Charles Cesare issekonda. 

08.10.3 Il-Kunsill qabel unanimament. 

 

08.11 Lampi ġodda fi Triq Pietru D’Armenia (Sit A5-A11). 

08.11.1 Is-Sindku Dean Hili ippropona biex fi Triq Pietru D’Armenia mal-faċċata tal-
arkati ta’ Sit A5-A11 kif ukoll mal-ġenb faċċata tal-ibins, jiġu installata numru 
ta’ arbli minħabba li m’hemm ebda dawl fit-triq.  

08.11.2 Il-Kunsillier Charles Cesare issekonda. 

08.11.3 Il-Kunsill qabel unanimament. 

 

08.12 Żamma u manutenzjoni tal-bankini. 

08.12.1 Is-Sindku Dean Hili għamel referenza għal dak diskuss u maqbul fil-laqgħat 
preċedenti fejn irrimarka l-istima għall-bdil ta’ bankini hija ta’ madwar €100.00 
għal kull metru. 

Lista ta' toroq fejn hemm bżonn li jiġu mibdula l-bankini 

Isem tat-triq Tul Stima 

Triq Patri A Tonna Barthet 250 mtr €25,000 

Triq Mons L MIfsud Tommasi 70 mtr €7,000 

Triq Giorgio Mitrovich (part) 100 mtr €10,000 

Triq Napuljun Tagliaferro 250 mtr €25,000 

Triq Camillo Sceberras 325 mtr €32,500 

Triq Ferdnand Gregh 180 mtr €18,000 

Triq Madre Margerita de Brincat 105 mtr €10,500 

Triq Mikiel Ang Grima 450 mtr €45,000 

Triq Adelaide Cini 70 mtr €7,000 

Triq Rużar Briffa 50 mtr €5,000 

Triq Dun Amabile Sisner 480 mtr €48,000 

Triq il-Kurunell Lorenzo Manche 235 mtr €23,500 

Triq FX Caruana 75 mtr €7,500 

Triq ANZAC 45 mtr €4,500 

Triq Manuel Buhagiar 200 mtr €20,000 

Spiża approssimattiva  €288,500 

08.12.2 Wara diskussjoni li saret, il-Kunsillier Raymond Lanzon ippropona li l-ewwel 
toroq għandhom ikunu dawk ta’ madwar l-iskola Primarja, jiġifieri Triq Madre 
Margherita de Brincat, parti minn Triq il-Kurunell Lorenzo Manche u parti 
minn Triq Camillo Sceberras, u wara Triq Patri A. Tonna Barthet u faċċata 
tal-Knisja. 

08.12.3 Il-Kunsillier Charles Cesare issekonda u żied li għandhom jiġu upgraded is-
soft areas ta’ faċċata tal-Knisja. 

08.12.4 Il-Kunsill qabel unanimament. 

08.12.5 Is-Sindku Dean Hili irrimarka li wara li jibda dan ix-xogħol, il-Kunsill għandu 
jiddiskuti sett ta’ bankini oħra li jkun imiss. 

08.13 Kwotazzjonijiet relatata ma’ SPI/SCI/09/2019 - C CARE 
Project - Skema ta’ Finanzjament għall-Gvern Lokali għall-
Kura tal-Annimali fil-Komunità. 

08.13.1 Is-Sindku Dean Hili għamel referenza għad-deċiżjoni meħuda fil-laqgħa 
preċedenti kif ukoll għall-kwotazzjonijiet miġbura skond Internal Memo 
20/2020 Kwotazzjonijiet konnessa ma’ SPI.SCI.9.2019 (proġett qtates), fejn 
ippropona li l-Kunsill jagħżel l-irħas offerti. Dwar is-servizz tal-Vets, il-kelliem 
ippropona li għandhom jintgħażlu l-irħas żewġ offerenti li għandhom l-istess 
prezzijiet, dwar recovery cages tintgħażel l-irħas offerta, u dwar nases 
tintgħażel l-irħas offerta għall-gaġeġ qies medju. 

08.13.2 Il-Kunsillier Désirée Vella Brincat issekondat. 

08.13.3 Il-Kunsill qabel unanimament. 

08.13.4 Il-Kunsillier Désirée Vella Brincat għamlet referenza għad-deċiżjoni meħuda 
fil-laqgħa preċedenti dwar il-ġbir ta’ lista ta’ cat feeders li hawn fil-lokal inkluż 
Internal Memo 21/2020, fejn ipproponiet li għandha issir laqgħa għalihom 
nhar l-Erbgħa 8 ta’ Lulju 2020 fil-5:00pm. 

08.13.5 Is-Sindku Dean Hili  issekonda. 

08.13.6 Il-Kunsill qabel unanimament. 

08.14 Kunsiderazzjoni u Approvazzjoni tal-iskeda ta’ pagamenti. 

08.14.1   Is-Sindku Dean Hili ppreżenta l-iskeda tad-dħul u ħruġ. (Dok. 10, 11 u 12) 

08.14.2   Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ippropona l-approvazzjoni tal-kontijiet kollha kif ippreżentata. 

08.14.3 Il-Kunsillier Raymond Lanzon issekonda. 

08.14.4 Il-Kunsill qabel unanimament. 

08.15 Mozzjonijiet. 

08.15.1   Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

08.16 Tmiem tal-laqgħa u data tas-seduta li jmiss. 

08.16.1   Il-laqgħa ntemmet fl-16:15pm u ġiet aġġornata għall-Ħamis 30 ta’ Lulju 2020 
fis-2:00pm. 

Konfermati, illum 30 ta’ Lulju, 2020 

IFFIRMAT IFFIRMAT 

Avv. Dean Hili Kevin Borg 
Sindku Segretarju Eżekuttiv 












































































































































































